
Gudikatur

Seduta tat-Tlieta, 27 ta’ Settembru 2022

Talba numru 291/2021SFJ

JOSEPH SAMMUT (0456455M) vs. PAuL CAMILLERI (0801759M)

It-Tribunal:

Ra I|-Avviz tat-Talba pprezentat fl-20 ta’ Ottubru 2021 li permezz tieghu talab li I-konvenut ikun
ikkundannat ihallas elf u tmien mitt Ewro (€1,800) lill-attur bl-imghaxijiet legali stante li I-konvenut naqgas li
jonora |-obbligi tieghu hekk kif pattwiti bejn il-partijiet tramite skrittura datata 18 ta’ Marzu 2021 li saret fil-
prezenza tan-Nutar Pubbliku Dr Mark Zammit;

Ra li permezz ta’ nota pprezentata fid-29 ta’ Novembru 2021, I-attur ipprezenta tlett dokumenti in sostenn
tat-talbiet tieghu;

Ra r-riferta pozittiva (fol. 23) li tindika li I-konvenut kien innatifikat nhar il-11 ta’ Marzu 2022;
Ra li fl-udjenza tat-23 ta’ Marzu 2022, deher il-konvenut assistit mill-Avukat Dr Andrew Saliba;

Ra li permezz ta’ nota pprezentata fit-12 ta’ April 2022, I-Avukat Dr Andrew Saliba rrinunzja I-patrocinju
tal-attur;

Ra li I-konvenut ipprezenta Risposta nhar id-19 ta’ April 2022 li permezz taghha eécepixxa:

- Preliminarjament illi t-talbiet tal-attur kienu intempestivi stante li I-konvenut gatt ma qabez
pagamenti u kwindi ma tilifx il-beneficc¢ju tat-terminu u allura |-attur kien ghadu obbligat jaccetta I-
bilan¢ mensilment; u

- Il minghajr pregudizzju ghall-e¢¢ezzjoni pre¢edenti, u fil-mertu, langas kieku ntilef il-benefi¢cju
tat-terminu, il-bilan¢ li fadal jithallas lill-attur kien ingas mill-ammont mitlub permezz ta’ din il-
kawza;

Sema’ |-provi, ra d-dokumentazzjoni kollha pprezentata, u ra li I-kawza thalliet ghas-sentenza ghas-27 ta’
Settembru 2022.

Provi pprezentati u konsiderazzjonijiet tat-Tribunal

Jirrizulta mid-dokument A (fol. 8 et seq. tal-process) li |-partijiet dahlu fi skrittura sabiex il-konvenut jixtri
minghand [-attur vettura Toyota bin-numru ta’ registrazzjoni FBQ018 ghall-prezz ta’ €3,500. Il-konvenut
hallas €300 dakinhar tal-iskrittura u obbliga ruhu li jaghmel pagamenti mensili ta’ €300, minn April 2021 ‘il
guddiem. ll-partijiet gablu li jekk il-konvenut jonqos imgar minn pagament wiehed, jitlef il-benefi¢¢ju tal-
pagamenti mensili u I-bilan¢ dovut isir pagabbli in toto minnufih.

Id-dokument C (fol. 11) jindika li saru s-segwenti pagamenti:

- €300 nhar it-18 ta’ Marzu 2021 (dakinhar tal-iskrittura);
- €300 nhar is-17 ta’ April 2021;

- €300 nhar il-15 ta’ Mejju 2021;

- €300 nhar it-12 ta’ Gunju 2021;

- €300 nhar il-11 ta’ Lulju 2021;

- €300 nhar is-7 ta’ Awwissu 2021; u

- €300 nhar it-8 ta’ Settembru 2021.

Id-dokument C ipprezentat mill-attur stess ghalhekk jindika li I-konvenut fadallu jhallas lill-attur is-somma
ta’ elf u erba’ mitt Ewro (€1,400). Mill-istess dokument jidher ¢ar i fil-perjodu indikat, ma nqabez ebda
pagament. Huwa c¢ar ukoll li meta gie pprezentat I-Avviz tat-Talba, jigifieri fl-20 ta’ Ottubru 2021, il-
konvenut kien ghad fadallu sal-31 ta’ Ottubru 2021 sabiex jaghmel il-pagament ta’ €300 ghax-xahar ta’
Ottubru 2021.

Id-dokument B (fol. 15) huwa ittra bonarja indirizzata lill-konvenut li permezz taghha l-attur infurmah i I-
pagament ghal Ottubru 2021 kellu jsir mhux aktar tard mid-9 ta’ Ottubru 2021.

Fix-xhieda tieghu, l-attur Joseph Sammut gal li meta fSettembru 2021 mar ghand il-konvenut ghall-
pagament, il-konvenut gal li ma kienx ser ihallsu u gallu li jekk irid, ghandu jigbor il-pagament minghand I-
avukat tieghu (I-avukat tal-konvenut). Sammut qal ukoll li huwa pprezenta mandat ta’ sekwestru kontra I-
konvenut. F’dan l-istadju, it-Tribunal jirrileva li fl-atti m’hemm ebda kopja legali jew imgar kopja informali
ta’ xi mandat ta’ sekwestru u kwindi m’hemmx prova.

L-attur kompla jixhed li I-konvenut ghamel tlett pagamenti ta’ €300 kull wiehed fApril, fMejju, u fGunju
2022, ghalhekk total ta’ €900. Dan ifisser li mill-ammont ta’ elf u erba’ mitt Ewro (€1,400), tnagqgsu disa’
mitt Ewro (€900) u ghalhekk il-konvenut fadallu jhallas lill-attur is-somma ta’ hames mitt Ewro (€500).

Xehed ukoll il-konvenut li pprezenta notebook b’xi konteggi. Dawn il-konteggi, izda, huma xi ftit differenti
mid-dokument C pprezentat mill-attur.

Qabelxejn, in-notebook ghandu t-titlu “Pagament tal-vann Isuzu” meta nafu li fil-fatt, il-vettura mertu tat-
transazzjoni bejn il-partijiet hija tal-ghamla Toyota, mhux Isuzu.

Dwar il-pagament ta’ Lulju 2021, il-konteggi tal-attur (dok. C) jghidu li I-pagament sar fil-11 ta’ Lulju 2021
filwaqt li n-notebook ipprezentat mill-konvenut jghid li I-pagament sar fl-10 ta’ Lulju 2021.

Dwar il-pagament ta’ Awwissu 2021, il-konteggi tal-attur (dok. C) jghidu li I-pagament sar fis-7 ta’ Awwissu
2021 filwagqt li n-notebook ipprezentat mill-konvenut jghid li I-pagament sar fid-9 ta’ Awwissu 2021.

Dwar il-pagament ta’ Settembru 2021, il-konteggi tal-attur (dok. C) jghidu li l-pagament sar fit-8 ta’
Settembru 2021 filwaqt li n-notebook ipprezentat mill-konvenut jghid li I-pagament sar fis-7 ta’ Settembru
2021.

Imbaghad, in-notebook ipprezentat mill-konvenut jindika li saru zewg pagamenti ta’ €300 kull wiehed
ghax-xhur ta’ April u Mejju 2022 (matul din il-kawza).

Ghall-kuntrarju, I-attur qal li sar ukoll pagament ta’ tlett mitt Ewro (€300) f Gunju 2022.

It-Tribunal jirrileva li skont il-konteggi tal-attur stess (dokument C), sal-mument li nfethet il-kawza, il-
bilan¢ dovut mill-konvenut kien jammonta ghal €1,400, mhux ghal €1,800.

Jirrizulta mix-xhieda tal-attur stess li saru tlett pagamenti ta’ €300 kull wiehed fApril, fMejju, u fGunju
2022, jigifieri total ta’ €900. It-Tribunal gieghed jaghti aktar sahha lill-verzjoni tal-attur inkwantu ammonti
mhallsin lilu billi bhala I-venditur u l-attur f'din il-kawza, huwa ghandu I-akbar interess li jara li jithallas u
ghalhekk I-akbar dmir li jzomm nota tal-hlasijiet li jsirulu.

It-Tribunal jikkonkludi ghalhekk li siccome |-kawza nfethet fl-20 ta’ Ottubru 2021 u ma jirrizultax li skont I-
iskrittura, I-konvenut kellu jhallas fxi gurnata partikolari tax-xahar, il-kawza nfethet b’mod prematur. Se
mai, l-attur messu stenna li jghaddi I-31 ta’ Ottubru 2021.

Inoltre, billi skont l-attur stess, huwa thallas €900 durante din il-kawza, tali ammont ghandu jingata’ mill-
bilan¢ ta’ €1,400. Konsegwentement, sakemm ma sarux pagamenti ohrajn durante din il-kawza li t-
Tribunal ma jafx bihom, il-konvenut fadallu jhallas lill-attur is-somma ta’ hames mitt Ewro (€500).

It-Tribunal jghid minghajr tlagliq li meta jsiru pagamenti durante I-kawza b’rizultat li s-sorte jonqos,
ghandha tigi pprezentata nota ta’ riduzzjoni I-ewwelnett b’sens ta’ onesta u b’rispett lejn il-verita, u t-tieni,
sabiex it-Tribunal isibha xi ftit aktar facli sabiex jiddetermina I-vertenza.

Decide

Ghaldagstant, wara li sema’ I-provi, it-Tribunal jaqgta’ u jiddeciedi din il-kawza billi fid-dawl tal-
konsiderazzjonijiet hawn fug maghmulin, jilga’ t-talbiet tal-attur limitatament ghal hames mitt Ewro (€500)
u jikkundanna lill-konvenut ihallas dak I-ammont lill-attur.

It-Tribunal jichad it-talba ghall-hlas ta’ interessi ghas-sempli¢i fatt li huwa minnu li I-konvenut gatt ma
gabez pagament mit-18 ta’ Marzu 2021 sax-xahar ta’ Settembru 2021.

It-Tribunal jordna li I-ispejjez kollha tal-kawza jithallsu mill-attur in vista tal-fatt li I-kawza nfethet b’mod
prematur.

AVV. JULIANA SCERRI FERRANTE
B.A., L.P., Mag. Jur. (Int. Law), LL.D.
Gudikatur



